
Հիմնավորում

««էլեկտրաէներգետիկական համակարգի օպերատոր»,  «Երևանի ջերմաէլեկտրակենտրոն»,  «Բարձրավոլտ էլեկտրացանցեր» և «Հայկական ատոմային էլեկտրակայան» փակ բաժնետիրական ընկերությունների 2022 թվականի գործունեության արդյունքներով  Հայաստանի Հանրապետության պետական բյուջե վճարման ենթակա շահութաբաժինների չափերը նվազեցնելու և կանոնադրական կապիտալներն ավելացնելու մասին» ՀՀ կառավարության որոշման նախագծի վերաբերյալ 


	1.
	Անհրաժեշտությունը, ընթացիկ իրավիճակը և խնդիրները

	
	            Էներգետիկայի բնագավառի պետական մասնակցությամբ կարգավորվող ընկերությունների («Հաշվարկային կենտրոն»,  «էլեկտրաէներգետիկական համակարգի օպերատոր»,  «Երևանի ջերմաէլեկտրակենտրոն»,  «Բարձրավոլտ էլեկտրացանցեր» և «Հայկական ատոմային էլեկտրակայան» ՓԲԸ-ների) կողմից մատուցվող ծառայությունների սակագները սահմանվում են Հանրային ծառայությունները կարգավորող հանձնաժողովի (այսուհետ՝ Հանձնաժողով) կողմից՝ անհրաժեշտ հասույթի ապահովման սկզբունքով։ Անհրաժեշտ հասույթի հիմնական բաղադրիչներն են.
· ընկերության շահագործման և պահպանման ծախսերը
· կատարված ներդրումների ամորտիզացիոն մասհանումները
· պետական երաշխիքով ներգրավված վարկերի մայր գումարների մարման և տոկոսների վճարման համար անհրաժեշտ ծախսերը
· նորմատիվային շահույթը
           Եթե ընկերությունը աշխատում է տվյալ տարվա համար նախատեսված հաշվեկշռին համապատասխան և կատարում է սակագնով նախատեսված ծախսերը ապա ստացված իրական շահույթը համընկնում է սակագնով նախատեսված շահույթի մեծությանը։ Եթե ընկերությունը սակագնով նախատեսված գործոնների (օրինակ՝ հաշվեկշռով նախատեսված քանակից Էլեկտրաէներգիայի շրջանառության ավելացում, արտարժույթի փոխարժեքի անկման հետևանքով արտարժույթային՝ ՀՀ դրամով արտահայտված ծախսերի նվազում) փոփոխությամբ պայմանավորված ստանում է լրացուցիչ շահույթ, ապա այդ լրացուցիչ շահույթը Հանձնաժողովի կողմից նվազեցվում է հաջորդ տարվա սակագնով նախատեսվող անհրաժեշտ հասույթի մեծությունից։ Երբ ընկերությունը ոչ իր գործողությունների հետևանքով կամ իր կամքից անկախ հանգամանքներում վնաս է կրում (օրինակ՝ հաշվեկշռով նախատեսված քանակից էլեկտրաէներգիայի շրջանառության նվազում, արտարժույթի փոխարժեքի բարձրացման հետևանքով արտարժույթային՝ ՀՀ դրամով արտահայտված ծախսերի ավելացում) ապա այդ վնասների մեծությունը ավելացվում է հաջորդ տարվա համար հաշվարկվող անհրաժեշտ հասույթի մեծությանը, այսինքն փոխհատուցվում է հաջորդ սակագնային տարվա ընթացքում։ Այսինքն ի թիվս այլ ռիսկերի արտարժույթային ռիսկերը կրում է ոչ թե ընկերությունը այլ էլեկտրաէներգիայի վերջնական սպառողները։
       Ինչպես արդեն նշվեց ընկերության համար իրական և տնօրինելի շահույթը դա սակագնի մեթոդաբանության համապատասխան ստացված շահույթն է։ Հաշվապահական հաշվառման տեսանկյունից ձևավորված շահույթը մշտապես տարբերվում է սակագնի իմաստով շահույթի մեծությունից պայմանավորված բազմաթիվ գործոններով։ Դրական և բացասական տարբերությունները դրանք կամ դրամական հոսքեր չառաջացնող տարբերություններ են կամ եթե առաջացնում են, ապա ինչպես նշվեց վերը շարադրվածում կարգավորվում են հաջորդող տարիների համար սահմանվող սակագների միջոցով։
         Հաշվապահական շահույթի և սակագնի իմաստով շահույթի տարբերության հիմանական գործոններն են.
· Արտարժույթի տատանման հետևանքով առաջացող շահույթ կամ վնաս.
      Ընկերությունները ունեն մեծ ծավալի արտարժույթային պարտավորություններ և ամեն տարի դրանց վերագնահատման արդյունքում առաջանում է դրամական հոսքեր չառաջացնող շահույթ կամ վնաս։ Օրինակ չկարգավորվող ոլորտի բիզնեսի համար արտարժույթի կուրսի անկումը հանգեցնում է ՀՀ դրամով այդ պարտավորությունների սպասարկման համար նախատեսված ծախսի կրճատման հետևապես նաև շահույթի ավելացման կամ հակառակը՝ փոխարժեքի բարձրացման ժամանակ, իսկ կարգավորվող ընկերության պարագայում այդ օգուտը կամ վնասը ընկերության փոխարեն կրում է սպառողը։ 
        Հարկ է նշել, որ Հարկային օրենսգրքով արտարժույթային պարտավորությունների վերագնահատման արդյունքում առաջացած օգուտները կամ վնասները չեն հաշվարկվում շահույթի հարկման բազայում հետևապես արդարացի կլինի նույն կարգավորումը կիրառել նաև 50 և ավելի տոկոս պետական մասնակցությամբ ընկերությունների շահութաբաժնի հաշվարկման ժամանակ։
       Դիցուք ընկերությունը արտարժույթային պարտավորությունների վերագնահատման արդյունքում ստացել է դրամական հոսք չառաջացնող շահույթ, հետևապես ի հաշիվ այդ շահույթի հաշվարկվել է շահութաբաժնի վճարման պարտավորություն, իսկ ընկերությունը բնականաբար սակագնով ստացվող անհարաժեշտ հասույթի մեջ չունի նախատեսված նման միջոցներ, ապա ինչ միջոցների հաշվին պետք է կատարի շահութաբաժնի վճարման պարտավորությունը։ Բնականաբար պետք է շահութաբաժնի վճարման պարտավորությունը կատարի սակագնով նախատեսված այլ ծախսերի չկատարման հաշվին ինչն էլ կհանգեցնի ընկերության գործունեության խաթարմանը և սննկացմանը։
· Վարկերի սպասարկման համար սակագնում ներառվող եկամուտների և այդ վարկային միջոցներով ստեղծված ակտիվների մաշվածության համար հաշվեգրվող ծախսի ժամանակացույցերի տարբերությունը.
        Օրինակ երբ վարկի մայր գումարի մարման համար նախատեսվում է գումար սակագնում, սակայն այդ վարկով ստեղծվող ակտիվը դեռևս ավարտված չէ և չի շահագործվում բնականաբար նաև ամորտիզացիոն մասհանումներ չեն կատարվում կամ ավարտված  է և շահագործվում է, սակայն դրա ամորտիզացիոն մասհանումները կատարվում են մի քանի անգամ ավելի երկար ժամանակահատվածում քան վարկի սպասարկման ժամանակացույցն է։ Այստեղ առաջանում է 2 խնդիր․ շահութահարկի վճարման (այդպիսի ծախս նախատեսված չէ ընկերության սակագնում սակայն վճարվում է դրամական հոսքերի կառավարման արդյունքում առաջացող ժամանակավորապես ազատ միջոցների հաշվին) և շահութաբաժնի վճարման ծախսեր։ Եթե ընկերությունը այդ վարկի մայր գումարի մարման համար նախատեսված միջոցը ուղղի շահութաբաժնի վճարմանը ապա չի կարող սպասարկել վարկը, որի համար սակագնով ստացել է անհրաժեշտ միջոցները։
· Սակագնով նախատեսված որոշակի ծախսեր ինչ որ հանգամանքներով պայամանավորված չեն  կատարվում տվյալ սակագնային տարում, ինչի հետևանքով ընկերությունում առաջանում է չնախատեսված շահույթ.
 Եթե ծախսը ներառված է սակագնում, ապա դա նշանակում է, որ այդ ծախսը ենթակա է պարտադիր կատարման կամ կատարման անհրաժեշտության բացակայության դեպքում նվազեցվում է հաջորդող տարիների անհրաժեշտ հասույթից։ Հետևապես  այդ միջոցները սակագնի իմաստով երբեք չի կարող դիտվել որպես շահույթ և թողնվել ընկերության տնօրինմանը որպես ստացված շահույթ, կամ այդ ծախսը պետք է կատարվի հաջորդող տարիներին հիմնավորելով ծախսի հետաձգումը կամ այդ մեծության չափով նվազեցվի սակագնից։ Հետևապես եթե վերը նկարագրվածի հետևանքով առաջացած շահույթից վճարվում է շահութաբաժին ընկերությունը հետագայում այդ հետաձգված ծախսը կատարելու բավարար միջոցներ չի ունենում։
· 2022թ-ի փետրվար ամսից ՀՀ էլեկտրաէներգետիկական մեծածախ շուկայի (այսուհետ՝ ԷՄՇ) կանոնների և լիցենզիայի համաձայն «Երևանի ջերմաէլեկտրակենտրոն» ՓԲԸ-ին վերապահված է հաշվեկշռման ծառայության մատուցման գործառույթը, որի համաձայն Հանձնաժողովի կողմից սահմանված Հաշվեկշռման ծառայության մատուցման նվազագույն և առավելագույն սակագներով, ընկերությունը իրականացնում է ԷՄՇ-ում հաշվեկշռող էլեկտրական էներգիայի առուվաճառք: Հանձնաժողովի 10.12.2022թ. N520-Ն որոշմամբ հաստատված սակագների հաշվարկման մեթոդիկայի համաձայն` Ընկերության փաստացի գործունեությամբ պայմանավորված անհրաժեշտ հասույթի շեղման արդյունքում ձևավորված լրացուցիչ հասույթը  ենթակա է վերադարձման և նվազեցվում է Ընկերության հաջորդ տարվա սակագնից: 
        Վերը շարադրված գործոնները այն հիմնական պատճառներն են, որոնք կարգավորվող ընկերություններում հանգեցնում են սակագնի և հաշվապահական հաշվառման իմաստով շահույթի տարբերություններին։ 
         Միաժամանակ, ՀՀ կառավարության 12.10.2023թ. №1748-Ն որոշմամբ փոփոխություններ են կատարվել ՀՀ կառավարության 03.09.2011թ. №202-Ն որոշմամբ հաստատված՝ կանանոդրական կապիտալում պետության սեփականություն հանդիսացող բաժնեմաս ունեցող առևտրային կազմակերպությունների շահույթի բաշխման և պետության բաժնեմասից ստացվող շահութաբաժինների հաշվարկման և վճարման կարգում, համաձայն որի Հանձնաժողովի կողմից սակագնային կարգավորման ենթակա առևտրային կազմակերպությունների համար կարգավորվող գործունեության մասով հաշվետու տարվա զուտ շահույթի մեծություն է ընդունվում հաշվետու տարվա համար յուրաքանչյուր առևտրային կազմակերպության գործունեության արդյունքում պլանավորված և հանձնաժողովի կողմից հաստատված սակագնի հաշվարկում ներառված՝ տարեկան շահույթի մեծությունը:
         Հաշվի առնելով վերը նշված առանձնահատկությունները առաջարկում ենք, որ էներգետիկայի ոլորտի 50 և ավելի տոկոս պետական մասնակցությամբ Հանձնաժողովի կարգավորման դաշտում գործող ընկերությունների շահութաբաժինները հաշվարկվի սակագնի կարգավորման մեթոդաբանությամբ ստացված շահույթի մեծությունից (ներդրումների մասով ստացված փոխհատուցման գումարների նվազեցումից հետո)։
         Կից տեղեկանքում ներկայացված են ըստ վերը նշված ընկերությունների հիմնավորումները 2022 թվականի գործունեության արդյունքներով  Հայաստանի Հանրապետության պետական բյուջե վճարման ենթակա շահութաբաժինների չափերը նվազեցնելու վերաբերյալ:


	2.
	Կարգավորման նպատակը և բնույթը

	
	         ՀՀ կառավարության սույն որոշման նախագծով.
        «Էլեկտրաէներգետիկական համակարգի օպերատոր», «Երևանի ջերմաէլեկտրակենտրոն», «Բարձրավոլտ էլեկտրացանցեր» և «Հայկական ատոմային էլեկտրակայան» ՓԲԸ-ների 2022թ. գործունեության արդյունքներով ՀՀ պետական բյուջեի հանդեպ առաջացած շահութաբաժինների պարտավորությունները նվազեցվում են համապատասխանաբար՝ 956,690.0 հազար դրամը 934,190.0 հազար դրամով, 17,400,693.0 հազար դրամը 16,635,368.0 հազար դրամով,  10,590,526.0 հազար դրամը 10,550,526.0 հազար դրամով և 5,157,427.5 հազար դրամը 4,993,913.0 հազար դրամով:
Միաժամանակ նվազեցվող գումարների չափերով՝ բաժնետոմսերի անվանական արժեքների մեծացման միջոցով՝ սահմանված կարգով ավելացվում են «էլեկտրաէներգետիկական համակարգի օպերատոր»,  «Երևանի ջերմաէլեկտրակենտրոն»,  «Բարձրավոլտ էլեկտրացանցեր» և «Հայկական ատոմային էլեկտրակայան» ՓԲԸ-ների կանոնադրական կապիտալները:

	3.
	Նախագծի մշակման գործընթացում ներգրավված ինստիտուտները և անձիք   

	
	ՀՀ կառավարության սույն որոշման նախագիծը մշակվել է ՀՀ տարածքային կառավարման և ենթակառուցվածքների նախարարության և «էլեկտրաէներգետիկական համակարգի օպերատոր»,  «Երևանի ջերմաէլեկտրակենտրոն»,  «Բարձրավոլտ էլեկտրացանցեր» և «Հայկական ատոմային էլեկտրակայան» ՓԲԸ-ների կողմից:

	4.
	Ակնկալվող արդյունքը

	
	«էլեկտրաէներգետիկական համակարգի օպերատոր», «Երևանի ջերմաէլեկտրակենտրոն»,  «Բարձրավոլտ էլեկտրացանցեր» և «Հայկական ատոմային էլեկտրակայան» ՓԲԸ-ների 2022թ. գործունեության արդյունքներով ՀՀ պետական բյուջե վճարման ենթակա շահութաբաժինների չափերի նվազեցում և այդ գումարների չափերով կանոնադրական կապիտալների ավելացում։

	5.
	Նախագծի ընդունման կապակցությամբ պետական կամ տեղական ինքնակառավարման մարմինների բյուջեներում ծախսերի և եկամուտների էական ավելացման կամ նվազեցման վերաբերյալ

	
	ՀՀ կառավարության սույն որոշման նախագծի ընդունման կապակցությամբ պետական բյուջեում ծախսերի և եկամուտների ավելացում կամ նվազեցում չի նախատեսվում:

	6.
	Իրավական ակտի նախագծմանն ու քննարկմանը հասարակության մասնակցության մասին

	
	 ՀՀ կառավարության սույն որոշման նախագծմանն ու քննարկմանը հասարակության մասնակցության մասին կետը կիրառելի չէ, քանի որ նախագիծը հանրային նշանակություն չունի:

	7.
	Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ

	
	ՀՀ կառավարության սույն որոշման նախագիծը չի բխում Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններից։

«էլեկտրաէներգետիկական համակարգի օպերատոր»,  «Երևանի ջերմաէլեկտրակենտրոն»,  «Բարձրավոլտ էլեկտրացանցեր» և «Հայկական ատոմային էլեկտրակայան» ՓԲԸ-ների 2022 թվականի գործունեության արդյունքներով  Հայաստանի Հանրապետության պետական բյուջե վճարման ենթակա շահութաբաժինների չափերը նվազեցնելու վերաբերյալ

«էլեկտրաէներգետիկական համակարգի օպերատոր» ՓԲԸ

2022թ. ֆինանսատնտեսական գործունեության արդյունքներով «Էլեկտրաէներգետիկական համակարգի օպերատոր» ՓԲԸ-ի (այսուհետ` ԷԷՀՕ) զուտ շահույթը շահութահարկի գծով ծախսի նվազեցումից հետո կազմել է 1,888,542.0 հազար դրամ: Զուտ շահույթը, հաշվի առած ավելացումները, կազմել է 1,913,380.0  հազար դրամ:
«Շահույթը» ձևավորվել է  ոչ թե ԷԷՀՕ ֆինանսատնտեսական գործունեության արդյունքում, այլ արտարժույթի (որը 2023թ. հունվարի 1-ի դրությամբ խիստ նվազել է 2022թ. հունվարի 1-ի նկատմամբ) փոխարժեքային դրական տարբերությունից, քանի որ պարտավորությունների հաշվապահական ձևակերպումը իրականացվում է համապատասխան արտարժույթով:
ՀՀ կառավարության 03.03.2011թ. №202-Ն որոշման համաձայն զուտ շահույթի (հաշվի առած ավելացումները) 50 տոկոսը՝ 956,690.0  հազար դրամը,  որպես պետական մասնակցության դիմաց շահութաբաժին ենթակա է վճարման ՀՀ պետական բյուջե:
Վճարման ենթակա նշված գումարը ԷԷՀՕ-ն չունի և այն ՀՀ հանրային ծառայությունները կարգավորող հանձնաժողովի (այսուհետ՝ Հանձնաժողով) կողմից  չի ներառվի ԷԷՀՕ-ի հաջորդ տարվա սակագնում որպես եկամուտ՝ շահութաբաժնի վճարման գծով կատարված ծախսերը վերականգնելու համար, քանի որ այն կհանգեցնի ընդհանուր սակագնի բարձրացմանը:
Հաշվի առնելով վերը նշվածը առաջարկվում է սահմանել ԷԷՀՕ-ի շահութաբաժնի վճարման չափ 22,500.0 հազար դրամ, (որը համապատասխանում է ՀՀ Կառավարության 19.07.2012թ. N899-Ն որոշմամբ հաստատված օրինակելի ձևաչափի 8-րդ տողով նախատեսված գումարին), նվազեցնել շահութաբաժնի վճարման չափը 934,190.0 հազար դրամով (956,690.0 – 22,500.0), այդ գումարի չափով՝ բաժնետոմսերի անվանական արժեքի մեծացման միջոցով՝ սահմանված կարգով ապահովել Ընկերության կանոնադրական կապիտալի ավելացումը:




«Երևանի ջերմաէլեկտրակենտրոն» ՓԲԸ

2022թ. ֆինանսատնտեսական գործունեության արդյունքներով «Երևանի ջերմաէլեկտրակենտրոն» ՓԲԸ-ի (այսուհետ` Երևանի ՋԷԿ) զուտ շահույթը շահութահարկի գծով ծախսի նվազեցումից հետո կազմել է 34,801,386.0 հազար դրամ: Զուտ շահույթը, հաշվի առած ավելացումները, կազմել է 34,801,386.0 հազար դրամ:
2022թ-ի Երևանի ՋԷԿ-ի գործունեության արդյունքում առաջացել է 34,801,386.0 հազար դրամ զուտ շահույթ, որից արտարժույթի և արտարժույթով արտահայտված այլ ակտիվների և պարտավորությունների վերագնահատումից առաջացած զուտ շահույթի գումարը կազմել է 27,980,278.0 հազար դրամ: Ընդ որում, 31.12.2022թ. դրությամբ միայն 19,474,829,999.8 ճապոնական իեն և 37,754,827.87 ԱՄՆ դոլարի վարկային պարտավորությունների վերագնահատումից զուտ եկամուտը կազմել է 26,931,571.0 հազար դրամ, իսկ վարկերի մայր գումարների և հաշվեգրված տոկոսներից մարումից առաջացած արտարժույթային տարբերությունները Հանձնաժողովի կողմից  նվազեցվել են սակագնային փաստացի ծախսերի վերանայման ժամանակ: 
2022թ-ի փետրվար ամսից ՀՀ էլեկտրաէներգետիկական մեծածախ  շուկայի (այսուհետ՝ ԷՄՇ) կանոնների և լիցենզիայի համաձայն Երևանի ՋԷԿ-ին վերապահված է հաշվեկշռման ծառայության մատուցման գործառույթը, որի համաձայն Հանձնաժողովի կողմից սահմանված Հաշվեկշռման ծառայության մատուցման նվազագույն և առավելագույն սակագներով, Երևանի ՋԷԿ-ը իրականացնում է ԷՄՇ-ում հաշվեկշռող էլեկտրական էներգիայի առուվաճառք: Միևնույն ժամանակ, Հանձնաժողովի 10.12.2022թ.  N520-Ն որոշմամբ հաստատված սակագների հաշվարկման մեթոդիկայի 8-րդ գլխի համաձայն`  Երևանի ՋԷԿ-ի փաստացի գործունեությամբ պայմանավորված անհրաժեշտ հասույթի շեղման արդյունքում ձևավորված լրացուցիչ հասույթը  ենթակա է վերադարձման և նվազեցվել է Երևանի ՋԷԿ-ի հաջորդ տարվա սակագնից: 
ՀՀ կառավարության 03.03.2011թ. №202-Ն որոշման համաձայն զուտ շահույթի (հաշվի առած ավելացումները) 50 տոկոսը՝ 17,400,693.0 հազար դրամը, որպես պետական մասնակցության դիմաց շահութաբաժին ենթակա է վճարման ՀՀ պետական բյուջե: Վճարման ենթակա նշված դրամական միջոցները Երևանի ՋԷԿ-ը չունի, քանի որ համաձայն Հանձնաժողովի վերը նշված՝ 10.12.2022թ.  N520-Ն որոշմամբ հաստատված սակագների հաշվարկման մեթոդիկայի 8-րդ գլխի Երևանի ՋԷԿ-ի փաստացի գործունեությամբ պայմանավորված անհրաժեշտ հասույթի շեղման արդյունքում ձևավորված լրացուցիչ հասույթը նվազեցվում է Երևանի ՋԷԿ-ի հաջորդ տարվա սակագնից:
Հաշվի առնելով վերը նշվածը առաջարկվում է սահմանել Երևանի ՋԷԿ-ի շահութաբաժնի վճարման չափ 765,325.0 հազար դրամ, (որը համապատասխանում է Հանձնաժողովի կողմից 29.12.2021թ. թիվ 476Ա հրամանով հաստատված 2022-2023թթ. սակագնային պլանով նախատեսված 1,530,650.0 հազար դրամի շահույթի 50 տոկոսին), և նվազեցնել շահութաբաժնի վճարման չափը 16,635,368.0 հազար դրամով (17,400,693.0 – 765,325.0), այդ գումարի չափով՝ բաժնետոմսերի անվանական արժեքի մեծացման միջոցով՝ սահմանված կարգով ապահովել Երևանի ՋԷԿ-ի կանոնադրական կապիտալի ավելացումը:



«Բարձրավոլտ էլեկտրացանցեր» ՓԲԸ

«Բարձրավոլտ էլեկտրացանցեր» ՓԲԸ-ի (այսուհետ՝ ԲԷՑ) 2022թ. դեկտեմբերի 31-ին ավարտված տարվա համար ֆինանսական հաշվետվությունների համաձայն՝ զուտ շահույթը կազմում է 21,181,052.0 հազար դրամ, որը հանդիսանում է 50 տոկոսից ավելի պետության սեփականություն հանդիսացող բաժնեմաս ունեցող ընկերությունների շահութաբաժնի հաշվարկման բազա: ՀՀ պետական բյուջե վճարման ենթակա շահութաբաժնի չափը, համաձայն շահութաբաժնի հաշվարկի, կազմում է 10,590,526.0 հազար դրամ: 2022թ. տարեկան արդյունքներով ԲԷՑ-ի ֆինանսական արդյունքներում ճանաչված արտարժութային եկամտի և վնասի զուտ գումարը, որն առաջանում է արտարժույթով գումարների մարման կամ հաշվետու ամսաթվի դրությամբ սահմանված փոխարժեքով դրամային հոդվածների վերագնահատման արդյունքում, կազմում է 19,581,640,0 հազար դրամ:  ԲԷՑ-ի ֆինանսական արդյունքներից արտարժույթի և արտարժույթով արտահայտված այլ ակտիվների և պարտավորությունների վերագնահատումից առաջացած զուտ շահույթի գումարը բացառելու պարագայում, 2022թ. տարեկան արդյունքը կկազմի 1,599,412.0 հազար դրամ շահույթ: Թեև արտարժույթի և արտարժույթով արտահայտված այլ ակտիվների և պարտավորությունների վերագնահատումից առաջացած դրական արդյունքն արտացոլվում է ԲԷՑ-ի ֆինանսական արդյունքներում և ՀՀ կառավարության  03.03.2011թ. N 202-Ն որոշմամբ սահմանված կարգով ձևավորում է շահութաբաժնի հաշվարկման բազա, այնուհանդերձ այն ԲԷՑ-ի համար լրացուցիչ դրամական հոսքեր չի առաջացնում և բացակայում է դրամական միջոցների այն աղբյուրը, որտեղից ԲԷՑ-ը կարող է վճարել առաջադրման ենթակա շահութաբաժնի գումարը: Անհրաժեշտ է հաշվի առնել նաև այն իրողությունը, որ ԲԷՑ-ը լիցենզիայով իրեն վերապահված անհրաժեշտ միջոցները ստանում է Հանձնաժողովի կողմից հաստատված սակագներով (այսուհետ՝ Սակագին), իսկ միջազգային կազմակերպությունների կողմից պետության երաշխավորությամբ ստացված վարկերի սպասարկման և մայր գումարների մարման համար փաստացի կատարված վճարումներին համապատասխան Սակագնով ստանում է փոխհատուցում, և հետևաբար արտարժույթի և արտարժույթով արտահայտված ակտիվների վերագնահատման վնասներ չի կրում և օգուտներ չի ստանում: 
Հարկ է նշել, որ ԲԷՑ-ն իր գործունեությունն իրականացնում է Հանձնաժողովի կարգավորման դաշտում, որտեղ սակագները ձևավորվում են անհրաժեշտ հասույթի ապահովման սկզբունքով, այսինքն ԲԷՑ-ին տարվա ընթացքում ապահովել այնքան դրամական միջոցներ, որոնք կբավարարեն ԲԷՑ-ի ընթացիկ պարտավորությունների կատարմանը։ Սակագնով ԲԷՑ-ին տրամադրվում են պետության երաշխավորությամբ ստացված վարկերի մարման և սպասարկման գումարները՝ հաշվի առնելով վարկային համաձայնագրերով սահմանված վճարումների ժամանակացույցերը։ Սակագնով վարկի մարման և սպասարկման գումարների հատուցման և ստեղծվող հիմնական միջոցների մաշվածության ժամկետների անհամապատասխանության արդյունքում ԲԷՑ-ում առաջանում է շահաբաժնի վճարման հետ կապված զգալի պարտավորություն։ Օրինակ՝ Հանձնաժողովի կողմից 29.12.2021թ․ N 476Ա որոշմամբ (այսուհետ՝ Որոշում) սահմանված Սակագնի հաշվարկներում վարկերի մարման և սպասարկման գծով ներառվել է 5,399,900.0 հազար դրամ գումար։ Համաձայն ՖՀՄՍ-ների՝ հաշվեգրված եկամտից նվազեցվում են այն վարկերի տոկոսները, որոնց ֆինանսավորմամբ իրականացվող ներդրումային ծրագրերը դեռևս չեն սկսվել, փաստացի դադարեցված են կամ արդեն ավարտվել են և այդ տոկոսները չեն կապիտալացվում ստեղծվող ակտիվի արժեքին: Ստացվում է, որ ԲԷՑ-ն 2022թ-ի ընթացքում ունեցել է 5,399,900.0 հազար դրամ գումարի չափով հասույթ, սակայն ծախսագրվել է 1,464,585.0 հազար դրամը, և տարբերություն կազմող գումարը՝ 3,935,315.0 հազար դրամ, ներառվել է շահաբաժնի հաշվարկման բազայում։
ԲԷՑ-ի 2022-2024 թվականների ներդրումային ծրագրին համաձայնություն տալու մասին Հանձնաժողովի 18.05.2022թ. N204-Ա որոշման համաձայն, 2022թ-ի համար նախատեսվում է իրականացնել 5,615,903.9 հազար դրամի ներդրումներ (ներդրումային ծրագրի ընդհանուր արժեքը 2022-2024թթ համար կազմում է 7,531,128.8 հազար դրամ): Իրականացվող ներդրումային ծրագիրը ֆինանսավորվելու է ԲԷՑ-ի սեփական միջոցների հաշվին և միայն 2022թ-ին նախատեսվում է իրականացնել 4,512,703.8 հազար դրամի վճարում: ԲԷՑ-ը սեփական միջոցների հաշվին առաջիկայում նախատեսում է իրականացնել Նորավան 1 – Նորավան 2 օդային գծերի կառուցման աշխատանքները, որի նախահաշվային արժեքը կազմում է շուրջ 2,1 միլիարդ դրամ:
ԲԷՑ-ի կողմից 2022թ. գործունեության արդյունքում ՀՀ պետական բյուջե վճարման ենթակա շահութաբաժնի գումարի վճարումը կվտանգի և կխաթարի ԲԷՑ-ի բնականոն և շարունակական գործունեությունը ինչպես մոտ ապագայում, այնպես էլ առաջիկա հեռանկարում և անխուսափելիորեն կհանգեցնի ֆինանսական միջոցների պակասորդի կամ ֆինանսական ճեղքվածքի:
Որոշմամբ սահմանվել է նաև ԲԷՑ-ի սակագնի հաշվարկներում ներառել շահույթ՝ 71,210.0 հազար ՀՀ դրամ գումարի չափով։ Հաշվի առնելով զուտ շահույթին ավելացումների հանրագումարը կազմել է 7,460.0 հազար դրամ, ԲԷՑ-ն առաջարկ է ներկայացրել շահաբաժնի վճարման չափ սահմանել 40,000.0 հազար դրամ՝ ազատելով 10,550,526.0 հազար դրամ շահաբաժնի վճարման պարտավորությունից։
   Հաշվի առնելով նշված հանգամանքները և իրողությունները, ԲԷՑ-ի 2022թ. գործունեության արդյունքում ՀՀ պետական բյուջե վճարման ենթակա շահութաբաժնի գումարի վճարման պարտավորությունից մասնակի ազատելու խնդիրը առավել քան արդիական է և իրատեսական, որը բխում է ԲԷՑ-ի բնականոն գործունեությունը տեսանելի ապագայում անխաթար շարունակելու, հաստատված և հետագայում իրականացման ենթակա ներդրումային ծրագրերը նախանշված ժամկետներում իրագործելու, ինչպես նաև հաջորդ ժամանակաշրջաններում ԲԷՑ-ի  վարկային պարտավորությունների կատարումը չվտանգելու անհրաժեշտությունից: 



«Հայկական ատոմային էլեկտրակայան» ՓԲԸ

«Հայկական ատոմային էլեկտրակայան» ՓԲԸ-ի (այսուհետ՝ ՀԱԷԿ)  արտարժույթով ներգրավված երկարաժամկետ վարկերի և կրեդիտորական պարտքերի գծով պարտավորությունները 2022թ. դեկտեմբերի 31-ի դրությամբ կազմել է շուրջ 58,098,967.0 հազար դրամ, որից 147,548,572.89 ԱՄՆ դոլար, 92,428.33 ՌԴ ռուբլի, 58,129.0 անգլիական ֆունտ ստեռլինգ  և 469.68 եվրո:
ՀԱԷԿ-ի 2022թ. տարեկան ֆինանսական արդյունքը կազմել է 10,196,236.0 հազար դրամ շահույթ։
2022 թվականի գործունեության արդյունքներով ՀԱԷԿ-ն  ունեցել է 2,336,151.0 հազար  դրամի գործառնական վնաս: 
Հաշվետու ժամանակահատվածում ՀԱԷԿ-ում արտարժույթի և արտարժույթով արտահայտված այլ ակտիվների և պարտավորությունների վերագնահատումից առաջացել է փոխարժեքային տարբերությունից զուտ օգուտ` 12,540,394.0 հազար դրամ և հետաձգված շահութահարկի գծով ծախսի գումար՝ 8,010.0 հազար դրամ:  Արդյունքում համապարփակ ֆինանսական շահույթը կազմել է 10,196,236.0 հազար դրամ (-2336151+12540394-8010)։
Տարվա ֆինանսական արդյունք՝ 10,196,236.0 հազար դրամ շահույթին ավելացել է նաև շահութաբաժնի հաշվարկում զուտ շահույթին ավելացող գումար (շահութաբաժնի հաշվարկի 060 տող)՝ 118,619.0 հազար դրամը  և շահութաբաժնի բազան (շահութաբաժնի հաշվարկի 070 տող) կազմել է 10,314,855.0 հազար դրամ ։
 ՀՀ կառավարության 03.03.2011թ. №202-Ն որոշման համաձայն զուտ շահույթի (հաշվի առած ավելացումները) 50 տոկոսը՝ 5,157,427.5 հազար դրամը (10,314,855.0*50%), որպես պետական մասնակցության դիմաց շահութաբաժին ենթակա է վճարման ՀՀ պետական բյուջե: Վճարման ենթակա նշված գումարը Ընկերությունը չունի և այն Հանձնաժողովի կողմից  չի ներառվի Ընկերության հաջորդ տարվա սակագնում որպես եկամուտ՝ շահութաբաժնի վճարման գծով կատարված ծախսերը վերականգնելու համար, քանի որ այն կհանգեցնի ընդհանուր սակագնի բարձրացմանը:
Հաշվի առնելով վերը նշվածը և հիմք ընդունելով ՀՀ կառավարության 2023թ. հոկտեմբերի 12-ի «ՀՀ կառավարության 2011 թվականի մարտի 3-ի N202-Ն որոշման մեջ փոփոխություններ կատարելու մասին» N1748-Ն որոշմամբ սահմանված նոր կանոնակարգումը և ելնելով դրա ընդհանուր տրամաբանությունից, առաջարկվում է վճարման ենթակա շահութաբաժնի չափը նվազեցնել՝ Ընկերության համար նախատեսելով Հանձնաժողովի կողմից հաստատված սակագնի հաշվարկում ներառված հաշվետու տարվա տարեկան շահույթի մեծության և ՀՀ կառավարության 2006թ. հունիսի 22-ի N1238-Ն որոշմամբ նախատեսված զուտ շահույթի ավելացումների հանրագումարի հիման վրա հաշվարկված շահութաբաժնի վճարում (163,514.5 հազար դրամ), իսկ նվազեցվող գումարի  (4,993,913.0 հազար դրամ) չափով ավելացնել Ընկերության կանոնադրական կապիտալը:


